ՏԵՂԵԿԱՆՔ

<<Հայաստանի Հանրապետության պաշտպանության նախարարության համակարգում պարենային ապահովման կարգը և չափաքանակները հաստատելու, ինչպես նաև Հայաստանի Հանրապետության կառավարության 1998 թվականի նոյեմբերի 11-ի N 706 որոշման մեջ փոփոխություններ կատարելու մասին>> ՀՀ կառավարության որոշման նախագծի կապակցությամբ շահագրգիռ պետական մարմինների կողմից արված առարկությունների և առաջարկությունների վերաբերյալ
	Հ/Հ
	ԱՌԱՐԿՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ
	ԵԶՐԱԿԱՑՈՒԹՅՈՒՆ

	ՀՀ ՆԱԽԱԳԱՀԻ ԱՇԽԱՏԱԿԱԶՄ

	1.
	Որոշման նախագծի 2-րդ հավելվածում բանջարեղենի հատկացման չափաքանակներում բաց է թողնված հուլիսի 1-ից մինչև հոկտեմբերի 31-ն ընկած ժամանակահատվածում խառը բանջարեղենի թթվի փոխարեն հատկացվող այլ բանջարեղենի քանակը (40 գրամ): Նույն բացթողումը թույլ է տրված NN 3, 4, 5 նորմաներում: 
	Ընդունվում է: Տեքստում կատարվել են համապատասխան լրացումներ:

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	1.
	Որոշման նախագծի 2-րդ կետով հաստատված չափաքանակներում անհրաժեշտ է բացել հապավումները, մասնավորապես՝ <<ՀԱԿ>>, <<ԲԿՄԱ>>, <<ՀՀ ԶՈՒ>> հապավումները, իսկ <<Best in Show>> օտարլեզու տերմինն անհրաժեշտ է գրել հայերեն տառադարձությամբ՝ համաձայն <<Իրավական ակտերի մասին>> ՀՀ օրենքի 36-րդ հոդվածի պահանջի:
	Ընդունվում է, տեքստում կատարվել են համապատասխան փոփոխություններ:

	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԽՈՐՀՈՒՐԴ

	Առարկություններ և առաջարկություններ չկան

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	1.
	ՀՀ կառավարության 11.11.1998թ. N 706 որոշման առանձին հավելվածներով սահմանված են ՀՀ ԶՈՒ սննդի օրական միջին նորմերը՝ ըստ տեսակների, որոնք ներկայումս կիրառվում են ՀՀ պաշտպանության նախարարության, ՀՀ ԿԱ ԱԱ ծառայության, ՀՀ ԿԱ ՀՀ ոստիկանության կողմից: Որոշման նախագծով նախատեսվում է ուժը կորցրած ճանաչել որոշման 41 և 42 կետերը և առանձին սահմանել ՀՀ ՊՆ համակարգի զինծառայողների պարենային ապահովման կարգը և չափաքանակները: Նշված առաջարկությունը լրացուցիչ հիմնավորման կարիք ունի:
	ՀՀ կառավարության 11.11.1998թ. N 706 որոշման 41 և 42 կետերը վերաբերում են ՀՀ զինված ուժերին (այսինք միայն այն ստորաբաժանումներին, որոնք գործում են ՀՀ պաշտպանության նախարարության համակարգի ներքո), այլ ոչ թե նաև <<այլ զորքերին>>, որոնց կազմում, ըստ <<Պաշտպանության մասին>> ՀՀ օրենքի, ընդգրկված են բացառապես ՀՀ ոստիկանության զորքերը, ՀՀ ԱԱԾ սահմանապահ զորքերն ու հատուկ ստորաբաժանումներ (այլ զորքերի զինծառայողներին է վերաբերում գործող որոշման 1-ին կետը): Այս առումով, Որոշման նախագծով նախատեսվող՝ համապատասխան դրույթների ուժը կորցրած ճանաչելը և ՀՀ ՊՆ համակարգի պարենային ապահովման հետ կապված հարաբերություններն առանձին իրավական ակտով սահմանելն ինքնին տրամաբանական է և որևէ կերպ ուղղված չէ հիշատակված այլ կառույցների շահերին (ի դեպ, ՀՀ կառավարության 2003 թվականի ապրիլի 10‑ի N 413-Ն որոշմամբ նմանատիպ մոտեցում է դրսևորվել նաև ՀՀ ԱՆ քրեակատարողական հիմնարկների վերաբերյալ՝ ուժը կորցրած ճանաչելով գործող N 706 որոշման 3-րդ կետը): Առաջարկության մեջ հիշատակված մարմինների պարենային ապահովման հետ կապված հարաբերությունները շարունակվելու են կարգավորվել են ՀՀ կառավարության N 706 որոշմամբ:

	2.
	Որոշման նախագծի 1-ին կետով հաստատվող կարգի 2-րդ և 9-րդ կետերը, բովանդակային առումով, հստակեցման կարիք ունեն: 
	Ընդունվում է, կետերը վերախմբագրվել են:

	3.
	Կարգի նախագծի 6-րդ կետով նախատեսվում է ՀՀ ՊՆ համակարգի սպայական և ենթասպայական անձնակազմին իրենց հասանելիք օրապահիկներն ստանալ զորամասերի ճաշարաններում պատրաստի ճաշատեսակների տեսքով կամ, նման հնարավորության բացակայության դեպքում, բնամթերքով՝ միաժամանակ պահպանելով պարենի փոխհատուցման ամսական վճարումները: Նման դրույթի նախատեսումը գտնում ենք անընդունելի՝ նկատի ունենալով, որ ՀՀ կառավարության 10.10.1998թ. որոշման համաձայն՝ յուրաքանչյուր տարվա ՀՀ պետական բյուջեով նախատեսվում են զգալի ֆինանսական միջոցներ ՀՀ ԶՈՒ սպայական և ենթասպայական անձնակազմերի գծով պարենի փոխհատուցման գումարների տրամադրման համար, և նշված դրույթի նախատեսումը կհանգեցնի ՀՀ պետական բյուջեում նույն նպատակների համար կրկնակի գումարների նախատեսման: Հետևաբար, գտնում ենք անհրաժեշտ, Կարգի նախագծի 6-րդ կետի <<և նրանց համար պահպանելով պարենի փոխհատուցման ամսական վճարները>> և N 3 հավելվածի N 1 չափաքանակներ բաժնի 1-ին կետի 1-ին ենթակետի 1-ին պարբերության <<պահպանելով որպես հավելյալ վարձատրություն պարենի փոխհատուցման ամսական վճարումները>> բառերը հանել:

Միաժամանակ, գտնում ենք անհրաժեշտ, Կարգի նախագծում նախատեսել նոր դրույթ, որով սահմանվի, որ սպայական և ենթասպայական անձնակազմին, որի վրա տարածվում է Նախագծով նախատեսվող որևէ դրույթ, ՀՀ կառավարության 10.10.1998թ. որոշման համաձայն, պարենի փոխհատուցման գումարներ չեն նախատեսվում:
	Որոշման նախագծում տեղ գտած այդ դրույթը (ներկայացված նախագծի 7-րդ կետ) ուղղակիորեն և անփոփոխ արտահայտում է գործող՝ ՀՀ կառավարության N 706 որոշման 6-րդ կետի դրույթը: ՀՀ կառավարության քննարկմանը ներկայացվող Որոշման նախագծով չի նախատեսվում սահմանափակել որևէ արտոնություն կամ հնարավորություն, որն արդեն սահմանված է գործող իրավական ակտով: Նշված կարգը գործել է նախկինում և գործում է նաև ներկայումս:

Չի ընդունվում՝ հիմք ընդունելով վերը նշված դիրքորոշումը:

	4.
	Կարգի նախագծի 14-րդ կետը հիմնավորման անհրաժեշտություն ունի, մասնավորապես նշված կետում օգտագործված տոկոսային հարաբերության որոշման սկզբունքը:
	Ընդունվում է. դրույթից տոկոսային սահմանափակումը հանվել է:

	5.
	NN 1-12 չափաքանակներով նախատեսվում է որոշ սննդամթերքների հաշվին մի շարք նոր սննդամթերքների նախատեսում, որի վերաբերյալ կից ներ​կայացված տեղեկանք-հիմնավորմամբ նշված է, որ Նախագծի ընդունման պայմաններում ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն չի առաջանա, սակայն նշված չէ ինչպես հետագա տարիներին, այնպես էլ ՀՀ ուժային այլ կառույցների կողմից կիրառման հետևանքով ՀՀ պետական բյուջեի վրա ազդեցության մասին:
	Որոշման նախագծով առաջարկվող փոփոխությունները ՀՀ պետական բյուջեում ծախսերի և եկամուտների ավելացման կամ նվազեցման անհրաժեշտություն չեն առաջացնում (նախագիծը վերաբերում է բացառապես ՀՀ ՊՆ համակարգի պարենային ապահովմանը. այլ զորքերի պարենային ապահովմանն առնչվող դրույթներ Որոշման նախագծում չկան և դրա հետ կապված հարաբերությունները շարունակվելու են կարգավորվել ՀՀ կառավարության N 706 որոշմամբ):

